
 
 

VENDIM   

 

 

Data e miratimit: 26 nëntor 2011 

 

Lënda nr. 09/10 

  

 

Faton SEFA   

 

kundër  

  

UNMIK-ut   

  

 

Paneli Këshillëdhënës për të Drejtat e Njeriut, i mbledhur më 26 nëntor 2011, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN 

 

Të ndihmuar nga  

Z. Andrey ANTONOV, Zyrtar ekzekutiv 

 

 

Pas shqyrtimit të ankesës së sipërpërmendur, të paraqitur në pajtim me nenin 1.2 të Rregullores 

së UNMIK-ut nr. 2006/12 të datës 23 mars 2006, për themelimin e Panelit Këshillëdhënës për 

të Drejtat e Njeriut, 

 

 

Pas diskutimeve, duke përfshirë edhe ato përmes mjeteve elektronike, në pajtim me Rregullën 

13 § 2 të Rregullores së vet të punës, vendosi si në vijim: 

 

I. PROCEDURA PRANË PANELIT 

 

1. Ankesa u paraqit më 5 mars 2010 dhe u regjistrua në të njëjtën ditë. 

II. FAKTET  

 

2. Ankuesi është banor i Gjakovёs. Më 9 dhjetor 2003 ai u punësua si menaxher i 

përgjithshëm teknik nga kompania rajonale e ujit “Hidrosistemi Radoniqi”.Kontrata e 

punës së ankuesit u përfundua më 30 shtator 2006 me marrjen e njoftimit paraprak nga 

menaxheri i kompanisë më 18 gusht 2006, siç pohohet për moskryerjen e detyrave të punës 

në mënyrën e duhur. 

 

3. Pas shterimit të rrugëve për rishqyrtim administrativ, ankuesi parashtroi padi kundër 

kompanisë në Gjykatën komunale të Gjakovёs, ku ai kërkoi anulim të vendimit për 

ndërprerjen e marrëdhënies së punës dhe kthimin në pozitën e tij të mëparshme. Më 8 janar 

2008, gjykata e sipërpërmendur morri aktgjykim në favor të ankuesit, pas konstatimit të një 

sërë shkeljesh të Ligjit të punës në fuqi nga menaxhmenti i kompanisë. 

 

4. Kompania parashtroi ankesë kundër vendimit të Gjykatës komunale në Gjykatën e qarkut 

në Pejё. Më 9 shkurt 2010, Gjykata e qarkut mbështeti ankesën dhe e ktheu mbrapsht 

vendimin e gjykatës së shkallës së parë, me të cilin u hodh poshtë kërkesa fillestare e 

ankuesit për anulimin e vendimit me të cilin u ndërpre marrëdhënia e punës dhe u anulua 

kthimi i tij në vendin e mëparshëm të punës. 

 

 

III. ANKESA  

 

5. Ankuesi ankohet se largimi i tij nga puna përbën shkelje të ligjit. 

 

 

IV. LIGJI 

 

6. Para se të shqyrtohet rasti për bazueshmërinë e tij, Paneli duhet të vendosë nëse do ta 

pranojë rastin, duke marrë parasysh kriteret për pranim të përcaktuara në nenet 1, 2 dhe 3 të 

Rregullores së UNMIK-ut nr. 2006/12. 

 

7. Sipas nenit 1.2 të Rregullores, Paneli ka juridiksion për ankesat që kanë të bëjnë me 

pohimin për shkelje të të drejtave të njeriut të kryera nga UNMIK-u. 

 

8. Më 9 dhjetor 2008, përgjegjësia e UNMIK-ut lidhur me gjyqësorin në Kosovë përfundoi 

me marrjen e kontrollit të plotë operacional nga Misioni i Bashkimit Evropian për 

Sundimin e Ligjit në Kosovë (EULEX) në fushën e sundimit të ligjit, pas deklaratës së bërë 

nga Kryetari i Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), duke përshëndetur angazhimin e vazhdueshëm të Bashkimit Evropian 

në Kosovë.  

 

9. Si rrjedhim, kur aktgjykimi i Gjykatës së qarkut në Pejë, i cili kontestohet nga ankuesi, iu 

kalua EULEX-it më 9 shkurt 2010, UNMIK-u më nuk ushtronte pushtet ekzekutiv mbi 

gjyqësorin e Kosovës dhe nuk kishte përgjegjësi për asnjë shkelje të të drejtave të njeriut që 

pohohej se ishte kryer nga gjykatat, siç është trajtuar tanimë nga Paneli (Paneli 

Këshillëdhënës për të Drejtat e Njeriut, Islami, nr. 13/10, vendim i 16 shtatorit 2011, § 20). 

10. Paneli nuk sheh rrethana të veçanta që justifikojnë mosrespektimin e parimit të përcaktuar 

lart. 

 

11. Për këtë arsye, Paneli konsideron se ankesa është jashtë juridiksionit të tij ratione personae, 

dhe prandaj duhet të shpallet e papranueshme.   

 

 

 

 

PËR KËTO ARSYE, 

 

Panel unanimisht,  

 

 

E SHPALL ANKESËN TË PAPRANUESHME.  

 

 

 

 

 

Andrey ANTONOV       Marek NOWICKI 

Zyrtar ekzekutiv          Kryetar  


